
GOUVÈNÈ CUOMO ANONSE $4 MILYON SIBVANSYON FEDERAL POU BATAY 

KONT VYOLANS SEKSYÈL NAN ETA NEW YORK  
 

Finansman ki te itilize pou Etabli Sant Rejyonal pou Prevansyon Vyolans Seksyèl 
nan Konte yo rapòte ki gen pousantaj vyòl ki pi elve 

 
Gouvènè Andrew M. Cuomo jodia te anonse yon sibvansyon federal $4 milyon ki 
chwazi òganizasyon kominotè yo toupatou nan eta kòm Sant Rejyonal pou Prevansyon 
Vyolans Seksyèl, yon inisyativ Depatman Sante Eta te sipèvize. Sant Rejyonal la 
lokalize nan konte yo ki te genyen piwo nivo ka agresyon seksyèl ke yo te rapòte ant 
2007 ak 2011. Sibvansyon sa soti nan Sant pou Kontwòl ak Prevansyon maladi 
Pwogram Edikasyon Prevansyon vyòl. 
 
“Lajan sa pral ede konbat vyolans seksyèl toupatou nan eta epi konplete efò kontinyèl 
pou konbat agresyon seksyèl sou kanpis kolèj yo,” Gouvènè Cuomo te deklare. 
“Administrasyon mwen an angaje pou asire dwa ak sekirite viktim vyolans seksyèl yo 
epi aplike règleman ki anpeche pou zak terib sa yo pa rive toudabò. Sant Rejyonal la 
pral ede nou reyalize objektif sa lè li bay kominote yo rechèch ak resous yo bezwen pou 
kreye anviwonman ki pwoteje ki pa gen vyolans.”  
 
Yo te deja atribye finansman federal la a Sant Rejyonal yo, ki nan pwosesis pou 
devlope ak enplemante strateji prevansyon prensipal ki nan nivo kominote ki vize pou 
diminye vyolans seksyèl nan rejyon respektif yo. Strateji sa yo gen ladan mobilizasyon 
kominotè ak kowalisyon pami elèv lekòl segondè ak kolèj, fanmi, pwogram jèn, 
anplwayè ansanm avèk lòt patnè kominotè yo pou adrese konpòtman, nòm ak 
règleman ki afekte vyolans seksyèl. 
 
Benefisyè sibvansyon yo se: 

Òganizasyon Konte yo Total 
Prim $  

The Retreat, Inc. Nassau / Suffolk $616,250 

Alyans Vil New York Kont 
Agresyon seksyèl 

Queens, Bronx, 
Kings, New York 

$956,250 

Family Services, Inc. Westchester, $616,250 

Dutchess, Orange 

Sant Vyolans Seksyèl ak Viktim 
Krim Konte Albany 

Albany, 
Schenectady, 
Oneida 

$616,250 

Vera House, Inc. Onondaga, Broome $616,250 

Suicide Prevention and Crisis 
Service, Inc. 

Erie, Monroe ak 
Niagara 

$828,750 

 
Pou ede Sant Rejyonal la nan efò prevansyon yo, Depatman Sante an te planifye tou 
pou finanse yon Sant Asistans Teknik ak Fòmasyon nan tout Eta pou Prevansyon 
Vyolans Seksyèl. Sant lan pral sèvi kòm yon etablisman pou pi bon pratik ki baze sou 
rechèch aktyèl nan prevansyon vyolans seksyèl. Li pral ofri tou fòmasyon ak asistans 
teknik grasa seminè sou entènèt ak sesyon anpèson a sis benefisyè sibvansyon yo ak 
patnè kominotè yo. Finansman pou sant lan nan tout eta prevwa pou l disponib nan fen 
ane sa a.  
 
Inisyativ sa a se yon lòt konpozan nan angajman Gouvènè Cuomo pou l lite kont 
vyolans seksyèl nan Eta New York e li konplete kanpay “Enough is Enough” li a pou 
konbat agresyon seksyèl sou kanpis kolèj yo. Gouvènè a te lanse kanpay la nan 
kòmansman ane sa a. Li te jwenn sipò nan tout eta pa yon varyete otorite piblik, 
òganizasyon defans nan yon efò pou pase règleman repons ak prevansyon agresyon 
seksyèl konpreyansif Gouvènè a pou tout kolèj ak inivèsite yo nan New York. 
 
Depite Charles B. Rangel te deklare, “Konpliman a Depatman Sante Eta New York pou 
efò yo nan garanti finansman enpòtan enkwayab sa. Mwen bat bravo pou Angajman 
Cuomo pou konbat vyolans seksyèl, sa ki se yon gwo pwoblèm sante piblik. Nou dwe 
kontinye pou asire ke sant kominotè nou yo gen resous ki disponib pou sipòte viktim yo 
ak efò prevansyon, e elektè nou yo ap resevwa èd enpòtan yo bezwen. Sibvansyon sa 
pral bay gwo soulajman a zòn yo, enkli distri kongrè mwen an, ki bezwen l piplis.” 
 
Depite Eliot Engel te dekalre, “Mwen aplodi Sant pou Pwogram Edikasyon Prevansyon 
Kontwòl Vyòl pou trete vyolans seksyèl kòm menas sante piblik, e paske li te atribye kat 
milyon dola nan lajan sibvansyon federal pou eta New York pou deziyasyon sis Sant 
rejyoanl pou prevansyon vyolans seksyèl. Sant sa yo pral pwouve ke yo se resous 
enpòtan pou viktim vyolans seksyèl toupatou nan eta.”  
 
Depite Nita M. Lowey te deklare, “Vyolans Seksyèl pa gen plas nan sosyete nou an, e 
mwen kontan dèske òganizasyon sa yo pral kapab sipòte aktivite prevansyon nan 
kominote yo toupatou nan New York. Tout moun gen dwa pou viv ak travay nan yon 
anviwonman ki san danje ak pwoteje e, antanke yon manm ki la lontan nan Komite 
Afektasyon an, mwen pral kontinye batay pou ogmante finansman pou pwogram 
enpòtan kap ede eradike vyolans seksyèl epi ede viktim yo.” 
 
Depite José E. Serrano te deklare, “Vyolans Seksyèl se yon pwoblèm grav ki afekte nou 
tout. Finansman federal sa pral ede nou kontinye adrese vyolans seksyèl lè nou bay 

òganizazyon lokal yo ki nan zòn ki gen risk elve yo sipò finansye yo bezwen pou kreye 
pwogram prevansyon ak sipò ki pral ede fè kominote yo vin pi fò, pi ansekirite ak 
ansante. Mwen kontan pou m wè yon pati enpòtan nan fon sa yo te atribye a New York 
City Alliance Against Sexual Assault, kap travay nan Bronx.” 
 
Depite Jerrold Nadler te deklare, “Statistik ki dèyè vyolans seksyèl nan peyi sa 
boulvèsan, e nou pa fè tout sa nou kapab pou asire ke chak viktim gen aksè a sipò ak 
jistis yo merite. Nou kontan paske gouvènman federal la te mete disponib fon enpòtan 
sa pou sipòte Sant Rejyonal pou Prevansyon Vyolans Seksyèl nan eta e mwen kwè sa 
a se yon etap enpòtan nan bi pou fè kominote nou yo vini plas ki pi ansekirite pou tout 
moun.” 
 
Depite Carolyn B. Maloney te deklare, “Mwen aplodi Gouvènè Cuomo ak Depatman 
Sante Eta New York pou travay yo pou redwi frekans vyolans seksyèl nan eta nou an. 
Li chokan dèske yo te vyole preske youn sou chak senk fi pandan yon tan nan lavi yo. 
Nou dwe fè plis pou anpeche vyolans seksyèl nan kominote nou yo, e se poutèt sa Sant 
pou maladi Pwogram Edikasyon Prevansyon ak Kontwòl Vyòl enpòtan anpil konsa. 
Mwen pral kontinye travay pou m bay finansman konplè pou pwogram enpòtan sa ki 
finanse federalman.” 
 
Depite Nydia M. Velázquez te deklare, “Agresyon Seksyèl se yon krim inadmisib e nou 
dwe fè tout sa ki posib pou anpeche trajedi sa yo pa rive ankò epi sipòte sivivan yo. 
Resous federal sa yo pral ede ankouraje edikasyon ak inisyativ sansibilizasyon, pandan 
lap sipòte òganizasyon yo ki baze lokalman ki te gen yon dosye siksè pou mobilize 
kominote yo kont vyolans seksyèl.” 
 
Depite Joe Crowley te deklare, “Malerezman, frekans vyolans seksyèl rete twò frekan 
toupatou nan New York. Konsekans yo souvan devastatè e dire anpil pou kominote nou 
yo, se poutèt sa li se yon enparatif ke nou re-angaje tèt nou nan fè tout sa ki posib pou 
ede asire sekirite Nouyòkè yo. Mwen remèsye Gouvènè Cuomo ak Depatman Sante 
Eta New York paske yo te jere lajan federal sa yo a òganizasyon kominotè yo kap 
enplemante inisyativ prevansyon enpòtan sa a ki adrese gwo pwoblèm sante piblik.” 
 
Depite Steve Israel te deklare, “Nou dwe konfwonte vyolans seksyèl dirèkteman pou 
anpeche pou l pa pwopaje nan kominote nou yo. Finansman sa ki nesesè anpil pral ede 
Retreat, Inc. ansanm avèk New York City Alliance Against Sexual Assault kontinye 
travay enpòtan sa yap fè sou edikasyon ak bay swen konpasyon pou viktim yo nan 
Queens ak Long Island.” 
 
Depite Brian Higgins, yon manm nan Kokis Kongrè a sou Dwa Viktim, te deklare, “Sèvis 
Kriz se yon resous eksepsyonèl lè moun yo bezwen l pi plis. Sibvansyon federal sa pral 
sipòte sansibilizasyon ak efò prevansyon nan Lwès New York.”  
 
Depite Yvette D. Clarke te deklare, “Nou gen yon responsabilite pou mete fen nan 
vyolans seksyèl isit la ak toupatou nan mond lan. Jodia, plis pase youn sou twa fi te 
eksperimante vyolans seksyèl oswa fizik, pi souvan nan men yon patnè entim. Kalite 

vyolans sa lakoz nan danje grav pou sante fi yo ak prevni efikasman pou anpil fi pa 
patisipe konplètman nan sosyete sivil yo a. Fi yo kap viv avèk menas vyolans pa kapab 
pataje benedisyon konplè libète. Mwen felisite Gouvènè Cuomo ak Depatman Sante 
Eta New York pou efò travay avèk òganizasyon yo ki baze nan kominote yo toupatou 
nan Eta New York pou anpeche vyolans domestik ak agresyon seksyèl.”  
 
Depite Paul Tonko te deklare, “Finansman sa pral ede Konte Albany pou pi byen trete 
ak pwoteje viktim vyolans seksyèl yo, e li pral redwi frekans agresyon nan konsantre 
sou zòn ki gen risk elve yo epi asire ke pèsonèl la sou teren an gen resous yo bezwen 
an. Mwen remèsye Gouvènè Cuomo paske li te rekonèt bezwen sa epi mande sipò ki pi 
nesesè pou kominote nou yo. Lè nou jwenn pi bon pratik pou fè fas avèk vyolans 
seksyèl, nou ka kòmanse fè pwogrè reyèl nan ede Albany – ak kominote tankou l 
toupatou nan peyi a– pou adrese pwoblèm sa nan baz li.” 
 
Depite Richard Hanna te deklare, “Okenn kominote pa alabri vyolans seksyèl, e lajan 
federal sa pral ede asire ke gen yon kote pou ale pou sila yo ki nan zòn ki gen risk elve 
yo nan kominote nou an. Resous sa yo pral asiste viktim yo epi ede avèk efò 
prevansyon pou diminye vyolans seksyèl nan kominote nou yo. Ede viktim yo nan 
moman ki difisil esansyèl e li dwe yon priyorite prensipal. Se egalman espwa mwen ke 
mezi prevantif sa yo pral ede pou fè kominote nou yo vin pi ansekirite.”  
 
Depite Hakeem Jeffries te deklare, “Prevni vyolans seksyèl se youn nan responsabilite 
ki pi enpòtan nou genyen antanke sèvant piblik. Sibvansyon federal sa a pral bay lajan 
ki pi nesesè pou sipòte mobilizasyon anti-agresyon ak efò pou bati kowalisyon nan 
kominote nou an. Gouvènè Cuomo ak kòlèg mwen yo nan Kongrè a ta dwe jwenn 
felisitasyon pou efò kapital yo nan garanti sipò pou yon efò enpòtan konsa.” 
 
Depite Grace Meng te deklare, “Vyolans Seksyèl se yon krim meprizab e nou dwe asire 
ke viktim yo resevwa tout èd yo bezwen. Men li egalman esansyèl ke nou fè tout sa nou 
kapab pou anpeche ke zak dezagreyab sa yo pa rive, e finansman enpòtan sa yo pral 
fè yon wout long nan direksyon pou akonpli objektif enpòtan sa.” 
 
Depite John Katko te deklare, “Abi ak vyolans seksyèl afekte moun ki gen tout laj, ras, 
relijyon, ak kondisyon sosyo-ekonomik – li pa fè diskriminasyon. Nan Sant New York, 
Vera House se yon resous esansyèl nan lit kont vyolans domestik ak agresyon seksyèl. 
Finansman sa pral pèmèt Vera House kontinye travay enperatif li pou bay pwogram 
prevansyon ak edikasyon sou vyolans seksyèl, ansanm avèk abri ak sèvis konsèy pou 
fi, gason, ak timoun yo kidonk kòm yon kominote, nou ka travay pou mete fen nan sik 
destriksyon sa.” 
 
Depite Kathleen Rice te deklare, “Pandan tout karyè mwen kòm pwokirè, mwen te 
konnen anpil viktim vyolans seksyèl e mwen te wè twò souvan kijan yo inyore krim 
destriktif sa nan kominote nou yo. Nou bezwen pou chanje sa – nou bezwen defansè 
vokal agresif kap travay nan nivo teren an pou soulve sansibilizasyon epi mobilize 
kominote nou yo pou anpeche agresyon seksyèl anvan yo rive, e fon sa yo pral fè yon 
wout long pou sipòte efò sa yo. Envestisman sa a pral fè kominote nou yo vin pi 

ansekirite, pi fò ak pi ansante, e pi enpòtan ankò, li pral ede prevni moun ki inonsan yo 
pou yo pa soufri danje ireparab.” 

### 

